२०६८ साल पुस ३० गते शनिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. अर्थ मन्त्रालय- चीन सरकारबाट प्राप्त हुने अनुदान सहयोग स्वीकार गर्ने र सहुलीयतपूर्ण ऋण व्यवस्थापन सम्बन्धी समझदारीपत्रमा हस्ताक्षर गर्ने विषयको को नं. २।१०७-०६८।९।२९ को प्रस्ताव – प्रस्तावमा लेखिएबमोजिम गर्ने ।
2. परराष्ट्र मन्त्रालय- जनवादी गणतन्त्र चीनका प्रधानमन्त्री महामहिम वेन जियावाओको आसन्न नेपालको औपचारिक भ्रमणको अवसरमा गरिने ३ सम्झौताहरू र स्मृतिपत्र स्वीकृत गर्ने ।
3. सङ्घीय मामिला, संविधानसभा, संसदीय व्यवस्था तथा संस्कृति मन्त्रालय- नेपाल सरकार र चीन सरकारवीच हुने सांस्कृतिक सम्झौतामा परराष्ट्र मन्त्रालयका सचिवले हस्ताक्षर गर्ने ।
4. निजामती किताबखानाको मिति २०६८।१।१९ को पत्रबाट जानकारी गराइएअनुसार श्रम तथा यातायात व्यवस्था मन्त्रालयका राजपत्राङ्कित विशिष्ट श्रेणीका सचिव डा. रामहरि अर्याल उमेरको हदको कारणबाट मिति २०६८।१०।२ देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको उज्ज्वल भविष्यको कामना गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल पुस २८ गते बिहीबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. प्रधानमन्त्री तथा मन्त्रिपरिषद्को कार्यालय- काठमाडौमा हुने BIMSTEC मन्त्रिस्तरीय बैठकको लागि बजेट निकाशा गर्ने ।
2. प्रधानमन्त्री तथा मन्त्रिपरिषद्को कार्यालय- कोरियामा हुने National Economic Development  Strategy for Nepal बिषयको बैठकमा भाग लिन राष्ट्रिय योजना आयोगका सदस्य जनकराज शाहलाइ पठाउने ।
3. प्रधानमन्त्री तथा मन्त्रिपरिषद्को कार्यालय- बैंककमा हुने Prince Mahidol Award Conference 2012, Moving towards Universal Health Coverage: Health Financing Matters बिषयक बैठकमा भाग लिन राष्ट्रिय योजना आयोगका सदस्य प्रा.डा.शिवकुमार राइलाइ पठाउने ।
4. प्रधानमन्त्री तथा मन्त्रिपरिषद्को कार्यालय- फरक किसिमले सक्षम (अपांग) को अधिकार संरक्षण र हित प्रवर्द्धन संयन्त्र गठनसम्वन्धी कार्यपत्र स्वीकृत गरी संयन्त्रहरू परिचालन गर्ने 
5. प्रधानमन्त्री तथा मन्त्रिपरिषद्को कार्यालय- दलितको हक संरक्षण र हित प्रवर्द्धन संयन्त्र गठनसम्वन्धी कार्यपत्र स्वीकृत गरी संयन्त्रहरू परिचालन गर्ने ।
6. अर्थ मन्त्रालय- लुम्बिनीलाई विश्व शान्ति शहरको रुपमा विकास र संरक्षण गर्ने गुरुयोजनाका लागि दक्षिण कोरियाबाट अनुदान सहायता स्वीकार गर्ने ।
7. अर्थ मन्त्रालय- बेरुजु फर्छ्यौट समितिको ६ महिना म्याद थप गर्ने । 
8. अर्थ मन्त्रालय- विकेन्द्रित ग्रामीण पूर्वाधार तथा जीविकोपार्जन आयोजना (Decentralized Rural Infrastructure and Livelihood Project) का लागि एशियाली विकास वैंक र स्वीस सरकारबाट प्राप्तहुने अतिरिक्त सहयोग (ऋण तथा अनुदान) सहायता स्वीकार गर्ने । 
9. अर्थ मन्त्रालय- नेपाल सरकार तथा भारत सरकारवीच आयमा लाग्ने करहरुका सम्वन्धमा द्वैध कराधान मुक्ति तथा वित्तीय छल निरोधका लागि सम्पन्न सम्झौता व्यवस्थापिका-संसदमा जानकारीको लागि पेश गर्न स्वीकृति दिने । 
10. अर्थ मन्त्रालय- बहुसरोकारवाला वन कार्यक्रम (Multi Stakeholder Forestry Programme) कार्यान्वयनको लागि संयुक्त अधिराज्य बेलायत, फिनल्याण्ड र स्वीटजरल्याण्ड सरकारबाट प्राप्त हुने अनुदान सहायता स्वीकार गर्ने । 
11. अर्थ मन्त्रालय- सर्वोच्च लेखापरीक्षण संस्थाको एसियाली संगठनको बाह्रौं महासभामा भाग लिन कार्यवाहक महालेखापरीक्षक खेमराज दाहालको नेतृत्वमा एक टोली पठाउने । 
12. उद्योग मन्त्रालय- जनकपुर चुरोट कारखानाका महाप्रवन्धक श्री श्यामकुमार महतोलाई अवकाश  दिने ।
13. उद्योग मन्त्रालय- मित्रराष्ट्र भारत सरकारको निमन्त्रणामा माननीय उद्योगमन्त्रीलाई भारत भ्रमण गर्न स्वीकृति प्रदान गर्ने ।
14. कृषि तथा सहकारी मन्त्रालय- 4th Berlin Summit of Agriculture Ministers, German, 21 January, 2012 मा सहभागीताका लागि (मा. मन्त्रीको) मनोनयन स्वीकृत गर्ने ।
15. गृह मन्त्रालय- सन् २०१२ को लागि इन्टरपोलको बार्षिक सदस्यता शुल्क भुक्तानी गर्ने ।
16. गृह मन्त्रालय- माघी पर्वलाई छन्त्याल जातिको पनि राष्ट्रिय पर्व घोषणा गर्ने ।
17. गृह मन्त्रालय- मित्रराष्ट्र भारत सरकारको निमन्त्रणामा (मा. उपप्रधानमन्त्री एवं गृहमन्त्री) भारत भ्रमणमा जाने ।
18. पर्यटन तथा नागरिक उड्डयन मन्त्रालय- पर्यटन अभियानका कार्यक्रमहरु सञ्चालन गर्ने ।
19. भूमिसुधार तथा व्यवस्था मन्त्रालय- विगतको जनयुद्ध (द्वन्द) कालमा स्थानीय जनसत्ताद्वारा पारित गरिएका लिखतहरुलाई रजिष्ट्रेशन (पारित) गर्ने र त्यस्तो लिखतमा लाग्ने रजिष्ट्रेशन दस्तुर छूट दिने ।
20. रक्षा मन्त्रालय- नेपाली सेनाका उपरथी पवनवहादुर पाण्डेलाई वंगलादेश भ्रमणमा पठाउन स्वीकृति दिने ।
21. रक्षा मन्त्रालय- नेपाली सेनाका बलाधिकृत रथी नेपाल भुषण चन्दलाई अमेरिकामा हुने Senior Executive Seminar मा पठाउन स्वीकृति दिने ।
22. वन तथा भू–संरक्षण मन्त्रालय- भरतपुर नगरपालिकाको landfill site निर्माणार्थ बन क्षेत्रको जग्गा प्रयोग गर्न दिने ।
23. वातावरण मन्त्रालय- अवुधावीमा हुने अन्तर्राष्ट्रिय नवीकरणीय उर्जा एजेन्सीको दोस्रो सम्मेलनमा भाग लिन मा. मन्त्रीको नेतृत्वमा २ सदस्यीय प्रतिनिधिमण्डल पठाउने ।
24. वातावरण मन्त्रालय- नयाँ दिल्लीमा हुने दीगो विकास शीखर सम्मेलनमा भाग लिन मा. मन्त्रीको नेतृत्वमा २ सदस्यीय प्रतिनिधिमण्डल पठाउने ।
25. वातावरण मन्त्रालय- फिलिपिन्समा हुने जमीनमा आधारित क्रियाकलापबाट समुन्द्री वातावरण जोगाउन विश्वस्तरीय कार्ययोजनासम्बन्धी बैठकमा भाग लिन मा. राज्यमन्त्रीको नेतृत्वमा ३ सदस्यीय प्रतिनिधिमण्डल पठाउने ।
26. शान्ति तथा पुनर्निर्माण मन्त्रालय- नेपाल सरकार र संयुक्त राजनीतिक दलित संघर्ष समिति तथा दलित सभासद् मञ्‍चबीच भएको ५  बुँदे  सहमति अनुमोदन गरी कार्यान्वयन गर्ने ।
27. शिक्षा मन्त्रालय- प्राविधिक शिक्षा तथा व्यावसायिक तालिम परिषद्‌बाट सम्बन्धन लिई सञ्चालित प्रमाणपत्र तह नर्सिङ, डिप्लोमा इन फार्मेसी र प्रमाणपत्र तह जनरल मेडिसिनको शुल्क निर्धारण विषय मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।
28. श्रम तथा यातायात व्यवस्था मन्त्रालय- वैदेशिक रोजगार न्यायाधिकरण नियमावली, २०६८ मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
29. सामान्य प्रशासन मन्त्रालय- निजामती सेवाको राजपत्रांकित प्रथम श्रेणीका कर्मचारीको सरूवा गर्ने (श्री मुकुन्दराज प्रकाश घिमिरे समेत) ।
30. सूचना तथा सञ्चार मन्त्रालय- सूचनाको हक सम्बन्धी (पहिलो संशोधन) नियमावली, २०६८ स्वीकृत गर्ने ।
31. सूचना तथा सञ्चार मन्त्रालय- चलचित्र (निर्माण, प्रर्दशन तथा वितरण) (पाँचौ संशोधन) नियमावली, २०६८ को मसौदा मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
32. सङ्घीय मामिला, संविधानसभा, संसदीय व्यवस्था तथा संस्कृति मन्त्रालय- राज्य पुनर्संरचना सुझाव उच्चस्तरीय आयोगको संयोजक पदनाम संशोधन गर्ने ।
33. स्थानीय विकास मन्त्रालय- नवघोषित ४१ नगरपालिकाहरूको गठन तथा संचालन गर्ने मन्त्रिपरिषद्, राजनैतिक समितिमा छलफल गरी समितिको निर्णयबमोजिम गर्ने । 
34. स्वास्थ्य तथा जनसङ्ख्या मन्त्रालय- नेपाल स्वास्थ्य सेवा पाँचौ तहको पदमा पदस्थापन सम्बन्धी कार्यविधि, २०६९ स्वीकृत गर्ने विषय सामान्य प्रशासन मन्त्रालयको परामर्श लिई मन्त्रालयले नै कार्यविधि स्वीकृत गर्ने ।
35. दक्षिण कोरियाको मानव संशाधन विकाससम्बन्धी अध्ययन भ्रमणमा प्रधानमन्त्री तथा मन्त्रिपरिषद्को कार्यालयका सचिव श्री सोमलाल सुवेदीलाई भाग लिन पठाउने ।
36. थारू माघी महोत्सव, २०६८ मनाउन दुई लाख रूपैयाँ उपलब्ध गराउने । 
37. गरिबी निवारण कोषको उपाध्यक्ष पदमा सिफारिस गर्न कोषको ऐनको दफा १२ बमोजिम गठित समितिको सिफारिशमा क्र.सं. (१) मा प्रस्तावित काठमाडौं निवासी श्री जनकराज जोशीलाई गरिबी निवारण कोषको उपाध्यक्ष पदमा नियुक्ति गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

२०६८ साल पुस १८ गते सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. अर्थ मन्त्रालय- KOICA द्वारा आयोजना हुने National Economic Development Strategy for Nepal विषयक अध्ययन भ्रमणमा महालेखा नियन्त्रक श्री सुशील घिमिरेलाई पठाउने ।
2. अर्थ मन्त्रालय- नेपाल तथा बंगलादेश सरकार बीचको दोहोरो करमुक्ति संझौता गर्न आन्तरिक राजश्व विभागका महानिर्देशकको संयोजकत्वमा वार्ता टोली गठन गर्ने ।
3. अर्थ मन्त्रालय- सय जना भन्दा बढी हवाई मार्गबाट नेपाल प्रवेश गर्ने विदेशी राहदानीवाहकहरुलाई सहभागी गराई सभा, सम्मेलन, गोष्ठी, वैठक वा अन्तरक्रिया आयोजना गरेमा त्यस्ता आयोजकलाई सहयोग स्वरुप रु. ५ लाख नगद उपलब्ध गराउने ।
4. ऊर्जा मन्त्रालय- नेपाल विद्युत प्राधिकरणको आर्थिक पुन:संरचना गर्न स्वीकृति दिने ।
5. गृह मन्त्रालय- शीतलहरको प्रकोपबाट मृत्यु हुने व्यक्तिहरूको परिवारलाई प्रति मृतक रू. पच्चीस हजार राहत वितरण गर्ने ।
6. रक्षा मन्त्रालय- नेपाली सेनामा लेखा समूह तर्फ रिक्त महासेनानी (लेखा) पदमा शिवशरण थापालाई पदोन्नति गरी पदस्थापन गर्ने र महासेनानी (लेखा) १ जनालाई सरुवा गर्ने ।
7. रक्षा मन्त्रालय- नेपाली सेनामा रिक्त साधारण तर्फको सहायकरथी पदमा महासेनानी कैलाश बहादुर थकालीलाई  पदोन्नति गर्ने र सहायकरथीहरु (सहायक रथी शेखर सिंह वस्न्यातसमेत) ३ जनालाई सरुवा गर्ने ।
8. वातावरण मन्त्रालय- जलवायु परिवर्तन सम्बन्धमा पर्वतीय मुलुकहरुको अन्तर्राष्ट्रिय सम्मेलन काठमाडौमा आयोजना गर्ने ।
9. वातावरण मन्त्रालय- जलवायु परिवर्तन सम्बन्धी संयुक्त राष्ट्रसंघीय संरचना महासन्धि अन्तर्गत अल्पविकसित राष्ट्रहरुको संयोजन नेपालले गर्ने ।
10. शिक्षा मन्त्रालय- वेलायतको लण्डनमा आयोजना हुने द एजुकेशन वर्ल्ड फोरम फर एजुकेशन मिनिष्टर २०१२ मा हुने शिक्षा मन्त्रीहरूको विश्व सम्मेलनमा भागलिन मा. मन्त्रीलाइ पठाउने ।
11. सामान्य प्रशासन मन्त्रालय- निजामती सेवाको राजपत्रांकित प्रथम श्रेणी (सहसचिव चेतनाथ भट्टराइसमेत) का कर्मचारीको सरूवा गर्ने ।
12. सूचना तथा सञ्चार मन्त्रालय- सेवा अवधि थप (पासाङ गाल्वो घलेलाई) गर्ने ।
13. सूचना तथा सञ्चार मन्त्रालय- दूर सञ्चार (पाँचौं संशोधन) नियमावली,, २०६८ मन्त्रिपरिषद् विधेयक समितिमा छलफल गरी समितिको निर्णयबमोजिम गर्ने ।
14. स्थानीय विकास मन्त्रालय- शहीद गेटमा रहेको त्रिभुवनको शालिकलाई संग्रहालयमा स्थानान्तरण   गर्ने ।


द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।


२०६८ साल पुस १२ गते मंगलबारका दिन दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-    

1. अर्थ मन्त्रालय- कर्मचारी सञ्चय कोषको प्रशासक डा. श्री रमेशकुमार भट्टराईलाई प्रशासक पदबाट अवकाश दिने ।
2. अर्थ मन्त्रालय- सार्वजनिक संस्थान निर्देशन बोर्ड (गठन तथा कार्य सञ्चालन) आदेश, २०६८ मा संशोधन गर्ने ।
3. अर्थ मन्त्रालय- कर्मचारी सञ्चय कोषमा कार्यवाहक प्रशासक तोक्ने (श्री हसना शर्मालाई) ।

4. कानुन तथा न्याय मन्त्रालय- नेपाल कानून आयोगको अध्यक्ष र उपाध्यक्षको नियुक्ति (श्री उमेशचन्द्र झा र प्रचण्डराज प्रधानलाई) गर्ने ।
5. कानुन तथा न्याय मन्त्रालय- नेपाल न्याय सेवाको विशिष्ट श्रेणीमा बढुवा पदस्थापन (श्री भेषराज शर्मा) गर्ने । 
6. कृषि तथा सहकारी मन्त्रालय- नेपाल सरकार र CIMMYT International वीच हुने MoU नवीकरणको सम्झौता स्वीकृत गर्ने ।
7. गृह मन्त्रालय-कारागारको भौतिक र व्यवस्थापकीय पक्षको सुधार कार्यदल गठन (मा. देवी खड्काको संयोजकत्वमा) गर्ने ।
8. गृह मन्त्रालय- ६-८ फेव्रुअरी, २०१२ मा बैङ्ककमा आयोजना हुने Asia-Pacific High-Level Intergovernmental Meeting मा गृह सचिवले भाग लिने ।
9. गृह मन्त्रालय- मनवीरे सुनारको परिवारलाई रू.१० लाख आर्थिक सहायता उपलब्ध गराउने ।
10. परराष्ट्र मन्त्रालय- परराष्ट्र मामिला अध्ययन प्रतिष्ठानका कार्यकारी निर्देशक श्री टीकाजंग थापालाई जिम्मेवारीमुक्त गर्ने ।
11. भूमिसुधार तथा व्यवस्था मन्त्रालय- बाँके जिल्ला कोहलपुर गाउँ विकास समिति अन्तरगत बसोबास गरेका सुकुम्वासी/अव्यवस्थित बसोबासीहरुको जग्गा दर्ता सम्बन्धी समिति गठन आदेश, २०६८ मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।
12. भौतिक योजना तथा निर्माण मन्त्रालय- नेपाल रेल्वे कम्पनीका महाप्रवन्धक सुरेशप्रसाद यादवलाई अवकाश दिने ।
13. भौतिक योजना तथा निर्माण मन्त्रालय- सडक क्षेत्र विकास आयोजना (RSDP) अन्तर्गत सुर्खेत-जुम्लालगायत सडकको स्तरोन्नती कार्यमा परामर्शदाताबाट थप काम गराउन भेरियसन अर्डर स्विकृत गर्ने । 
14. रक्षा मन्त्रालय- नेपाली सेनाले सन्चालन गर्ने अधिकृत क्याडेट आधार तालिममा सहभागी हुने विदेशी शिक्षार्थीहरुलाई सुविधा उपलव्ध गराउने ।
15. वन तथा भू-संरक्षण मन्त्रालय- देबदह आदर्श बहुमुखी क्याम्पसलाई बन क्षेत्रको जग्गा भवन निर्माण गर्न उपलव्ध गराउने ।
16. वन तथा भू-संरक्षण मन्त्रालय- सिंगटी लामोसांघु १३२ के.भी. प्रसारण लाइन निर्माण गर्न बन क्षेत्रको जग्गा प्रयोग गर्न दिने ।
17. वन तथा भू-संरक्षण मन्त्रालय- बिश्वकर्मा माइन्स एण्ड मिनरल प्रा.लि.लाई चुनढुङ्गा खानी उत्खनन् गर्न बन क्षेत्रको जग्गा प्रयोग गर्न दिने विषय मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने । 
18. वाणिज्य तथा आपूर्ति मन्त्रालय- पेट्रोलियम पदार्थको आपूर्ति सुचारु गर्न नेपाल आयल निगम लिमिटेडलाई नागरिक लगानी कोषले ऋण उपलब्ध गराउने ।
19. वाणिज्य तथा आपूर्ति मन्त्रालय- पेट्रोलियम पदार्थको आपूर्ति सुचारु गर्न नेपाल आयल निगम लिमिटेडलाई कर्मचारी सञ्चय कोषले ऋण उपलब्ध गराउने ।
20. वातावरण मन्त्रालय- नैरोबीमा हुने संयुक्त राष्ट्रसंघीय वातावरणीय कार्यक्रमको संचालक परिषद्को १२ औ विशेष बैठक तथा विश्व वातावरण मंचको बैठकमा वातावरण सचिवलाइ भाग लिन पठाउने ।
21. शान्ति तथा पुनर्निर्माण मन्त्रालय- माओवादी सेनाका लडाकुहरुको रेखदेख, समायोजन र पुनर्स्थापन सम्बन्धी विशेष समितिको सचिवालय र अन्तर्गतका लागि अस्थायी दरबन्दी सिर्जना गर्ने ।
22. शिक्षा मन्त्रालय- प्रा.डा. हीरावहादुर महर्जनसमेतलाइ विश्वविद्यालय अनुदान आयोगको रिक्त सदस्यहरुमा मनोनयन गर्ने ।
23. सूचना तथा सञ्चार मन्त्रालय- नेपाल पत्रकार महासंघलाई भवन निर्माणको लागि अनुदान उपलव्ध गराउने ।
24. स्वास्थ्य तथा जनसङ्ख्या मन्त्रालय- डा.रामशंकर ठाकुरलाइ मेडिकल जनरालिष्ट समुहको १२ औ तहमा बढुवा नियुक्ति गर्ने ।
25. स्वास्थ्य तथा जनसङ्ख्या मन्त्रालय- Briefing to the Members of the Executive Board from SEA Region WHO/SEARO विषयक कार्यक्रममा स्वास्थ्य सचिवलार्इ भाग लिन पठाउने ।
26. स्वास्थ्य तथा जनसङ्ख्या मन्त्रालयका सचिव डा. सुधा शर्माले मिति २०६८।१०।१ गतेदेखि लागू हुने गरी मिति २०६८।९।११ मा दिनुभएको राजीनामा स्वीकृत गर्ने ।
27. स्वास्थ्य तथा जनसङ्ख्या मन्त्रालयमा रहेको राजपत्राङ्‍कित विशिष्ट श्रेणीको सचिव (जनसङ्ख्या) पद १ (एक) खारेज गर्ने ।
28. मुलुकका विद्यमान छुवाछुत प्रथालाई अन्त्य गर्न गराउनको लागि राज्यले अभियानकै रूपमा कार्यक्रम सञ्चालन गर्नुपर्ने भएकाले केन्द्रमा प्रधानमन्त्री तथा मन्त्रिपरिषद्को कार्यालयले संयोजन गर्ने गरी केन्द्रीय निर्देशन समिति र जिल्लामा जिल्ला स्तरीय कार्यान्वयन समिति वनाई कार्ययोजना समेत तयार गरी अभियानकै रूपमा कार्यान्वयन गर्ने व्यवस्था प्रधानमन्त्री तथा मन्त्रिपरिषद्को कार्यालयले मिलाउने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल  पुस ५ गते मङ्गलबारका दिन दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-
1. प्रधानमन्त्री तथा मन्त्रिपरिषद्को कार्यालय- नयाँ दिल्लीमा हुने Opening of the ESCAP Sub regional Office for South and South-West Asia तथा High-Level Policy Dialogue on Development Challenges Facing the South and South-West Asia कार्यक्रममा भाग लिन राष्ट्रिय योजना आयोगका सदस्य जनकराज शाहलाइ पठाउने ।
2. प्रधानमन्त्री तथा मन्त्रिपरिषद्को कार्यालय- लगानी वर्ष २०१२/१३ को कार्यान्वयन प्रस्ताव स्वीकृत गर्ने । 
3. अर्थ मन्त्रालय- सम्पत्ति शुद्धिकरण निवारण विषयको FATF को सहायक संस्था Asia Pacific Regional Review Group को Face to Face कार्यक्रममा भाग लिन कानून तथा न्याय मन्त्रालयका का.मु. सचिव श्री भेषराज शर्मा र प्रधानमन्त्री तथा मन्त्रिपरिषद्को कार्यालयका सचिव डा. त्रिलोचन उप्रेतीलाई अष्ट्रेलियाको सिडनी पठाउने । 
4. उद्योग मन्त्रालय-एशियाली उत्पादकत्व संगठन (ए.पि.ओ.) जापानद्बारा आयोजित Top Management Forum on Corporate  Strategies for Driving Sustainability in the Asia- Pacific  मा उद्योग सचिवलाई भाग लिन पठाउने ।
5. कानुन तथा न्याय मन्त्रालय- केही सार्वजनिक सेवालाई समावेशी बनाउनको लागि केही नेपाल ऐनलाई संशोधन गर्न बनेको विधेयक व्यवस्थापिका-संसद्समक्ष पेश गर्ने मन्त्रिपरिषद् विधेयक समितिमा छलफल गरी समितिको निर्णयबमोजिम गर्ने ।
6. गृह मन्त्रालय- बैंककमा हुने  Head of police and Customs Officers Seminar on Tiger Crime विषयक कार्यक्रममा प्रहरी महानिरीक्षक रविन्द्रप्रताप राणालाइ पठाउने ।
7. गृह मन्त्रालय- सशस्त्र प्रहरी बलमा १० वटा डग दरबन्दी स्वीकृत गर्ने ।

8. गृह मन्त्रालय- प्रहरी नायव महानिरीक्षक पदमा गोपालप्रसाद भण्डारीसमेतलाइ बढुवा गर्ने ।
9. गृह मन्त्रालय- मित्रराष्ट्र चीन सरकारको निमन्त्रणामा माननीय उपप्रधानमन्त्री एवं गृहमन्त्री चीन भ्रमणमा जाने ।
10. भौतिक योजना तथा निर्माण मन्त्रालय- राष्ट्रिय आवास नीति, २०६८ मन्त्रिपरिषद् सामाजिक समितिमा छलफल गरी समितिको निर्णयबमोजिम गर्ने ।
11. भौतिक योजना तथा निर्माण मन्त्रालय-विभिन्न ६ सडकलाइ ऐतिहासिक महापुरूष, विभूति, सहिदहरू तथा राष्ट्रिय जीवनका विभिन्न क्षेत्रमा महत्वपूर्ण योगदान पुर्याएका व्यक्तिहरूको नाममा नामाकरण गर्ने ।
12. महिला, बालबालिका तथा समाज कल्याण मन्त्रालय- भारतको नयाँ दिल्लीमा डिसेम्वर १९ –२०, २०११ मा आयोजना हुने  SG UNiTE South Asia Regional Consultation मा भाग लिन सचिवलाइ पठाउने ।

13. रक्षा मन्त्रालय- पदावधि  (सहायकरथी राज राणा समेतको ) थप गर्ने ।

14. रक्षा मन्त्रालय- नेपाली सेनामा रिक्त साधारण तर्फको उपरथी पदमा सहायकरथी यज्ञ विक्रम राणालाई पदोन्नति गरी पदस्थापन गर्ने ।
15. रक्षा मन्त्रालय- नेपाली सेनामा रिक्त साधारण तर्फको सहायकरथी पदमा (महासेनानी कमलेश बहादुर सिंह समेतलाई) पदोन्नति गर्ने र सहायकरथीहरु (सहायक रथी विनोज वस्न्यातसमेत) ४ जनालाई सरुवा गर्ने ।

16. रक्षा मन्त्रालय- महासेनानी (म.से.जीत बहादुर गुरुङ्ग समेत) को सरुवा गर्ने ।

17. विज्ञान तथा प्रविधि मन्त्रालय- प्रधानमन्त्रीको अध्यक्षतामा राष्ट्रिय सूचना प्रविधि परिषद् गठन गर्ने ।
18. स्थानीय विकास मन्त्रालय- पिछडिएको समुदाय उत्थान विकास समितिका हालका पदाधिकारीहरुलाई पदमुक्त गरि अजयशंकर नायकको उपाध्यक्षतामा नयाँ पदाधिकारीहरु मनोनयन गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०६८ साल पुस २ गते शनिबारका दिन दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा देहायबमोजिम छ-  
  

गृह मन्त्रालय- सर्वोच्च अदालतका पूर्व न्यायाधीस श्री मोहनप्रकाश सिटौलाको अध्यक्षतामा जाँचवुझ आयोग गठन (चितवन कारागारमा भएको घटना सम्बन्धमा) गर्ने ।
द्रष्टव्यःनिर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
